
UTICUTIC Novosti

Aktuelno u UTIC-u:
Registracija i administracija .ba domene: analize i pripreme

za nastavak projekta Pru�anje podr�ke registru .ba domena
(saradnja sa registrarima), analiza dosada�njih aktivnosti i
poslovnih procesa s ciljem njihovog pobolj�anja i
podizanja kvalitete usluge;

Priprema novog pravilnika i cjenovnika za registraciju .ba
domena

Web & mail hosting: redizajnirani web hosting paketi i
dodatne usluge

Studentski informacioni sistem: prezentacije i obuka
nastavnog osoblja

Portal www.skola.ba: redizajn portala (izgled stranice,
oboga¥ivanje sadr�aja i funkcionalnosti) i formiranje
uredni�tva

Novi sistem podr�ke korisnicima: UTIC live support

Živimo u vremenu kada se fraze kao što su informatizacija i informaciono društvo susreću na

svakom korakuiusvakomdomenuživota.Prema jednoj od definicija, informaciono društvo je

“društvo integrirano kompleksnim komunikacijskim mrežama koje ubrzano razvija i razmjenjuje

informacije”.Međutim, u našem društvu, proces informatizacije i razvoja informacionog društva

nažalost se još uvijek veže za hardver- nabavku mašina i ugradnju infrastrukture, što pokazuju

i istraživanja provedena u BiH. Još uvijek se ne razmišlja, barem ne na višem nivou, o

efektivnoj, efikasnoj i svrsishodnoj razmjeni informacija.  Nedostaje i odgovarajuća zakonskai

drugaregulativaistrateško dugoročnoplaniranje. Upravo zato mi u UTIC-u nastojimo

omogućiti sinergiju materijalnih, ljudskih resursa i znanja i na taj način dati pravismisao

procesu informatizacije. Vlastiti doprinos potrebno je da damo svi, vlastitom edukacijom,

efektivnom primjenom informaciono-komunikacionih tehnologija, razmjenom znanja, iskustva i

informacija, itd. Jer informaciono društvo nije  stvar izbora, to je neminovnost kojaako se

pravilno upotrijebi, donosi mnoge koristi u svakodnevnom životu i zato je krajnje vrijeme da

krenemo krupnijim koracima naprijed...

Poštovani čitaoci,

Nakon prvog broja UTIC Novosti, koji je naišao na

pozitivne reakcije, i u ovom broju Vam donosimo

mnoštvo korisnih informacija. Tema ovog broja je

državna top level domena- .ba. Prije svega smo žel-

jeli pojasniti čitaocima,šta je to zapravo domena, koja

je njena uloga i značaj, i čemu služi.

U ovom broju naći ćete i korisne informacije o tome

kako postaviti svoju web prezentaciju  na Internet,

detaljno (ali jednostavno) uputstvo za registraciju .ba

domena, kao i informacije o osnovnim postupcima i

procedurama registracije, rezervacije i daljeg

održavanja naziva domena.

Predstavljamo i jedan od UTIC-ovih kompleksnijih pro-

jekata, koji se već duže vrijeme implementira u fazama i koji uključuje širu zajednicu, a to je

projekat Informatizacije osnovnih i srednjih škola Kantona Sarajevo.

Na kraju, zahvaljujemo se na čitanju i pozivamo Vas da nam se javite ukoliko imate bilo kakvih

komentara ili pak želite da Vas dodamo na mailing listu.

www.skola.ba

Projekti: Informatizacija osnovnih i srednjih škola Kantona Sarajevo

Univerzitetski tele-informatički centar i Ministarstvo obrazovanja i nauke

Kantona Sarajevo u prošloj godini su zajedno pokrenuli projekat

''Informatizacija osnovnih i srednjih škola Kantona Sarajevo'',  u skladu sa

potrebama društva i strategijom razvoja informacionog društva Bosne i

Hercegovine. Cilj projekta je da informaciono-komunikacione tehnologije

postanu normalna, svakodnevna podrška funkcioniranju obrazovnog

sistema u Kantonu Sarajevo, na moderan i efikasan način.

Za sve osnovne i srednje škole sa područja Kantona Sarajevo urađena je

analiza postojećeg stanja u oblasti ICT-a putem upitnika kojim je

obuhvaćeno ukupno 106 škola, od kojih 70 osnovnih i 36 srednjih škola

Kantona Sarajevo.

Prikupljene su osnovne informacije o informatičkoj opremljenosti škola u Kantonu Sarajevo i obučenosti nastavnog

osoblja. Nakon urađene analize podataka pristupilo se izradi i implementaciji Projekta.

Ciljevi projekta:

 Prezentacija osnovnih i srednjih škola putem Interneta čime će se omogućiti svim osnovnim i srednjim školama

sa područja Kantona Sarajevo da naprave svoje web prezentacije i kreiraju informaciono-obrazovnu mrežu

škola Kantona Sarajevo.

 Obrazovanje i certificiranje nastavnika u osnovnim i srednjim školama kroz program obuke i valorizacije

informatičkog znanja nastavnika informatike.

 Usaglašena valorizacija informatičkog znanja i vještina sa evropskim standardima- ECDL.

 Educirani nastavnici informatike koji će dalje širiti i prenositi svoja znanja učenicima i nastavnicima u svojim

kolektivima.

 Promoviranje i širenje znanja o informacionom društvu i njegovoj važnosti za ekonomski i društveni razvoj BIH.

 Uspostavljanje efektivnog i efikasnog sistema obrazovanja.

Obuka nastavnika informatike

Kako bi se svi gorenavedeni ciljevi što uspješnije i brže realizovali, organizovano

jedodatno obrazovanje i certificiranje nastavnika informatike osnovnih i srednjih

škola Kantona Sarajevo.

U martu2007.godine održana je obuka nastavnika i profesora informatike.

Tokom tri mjeseca nastavnici i profesori pohađali su obuku za ECDL i PHP-MySQL.

Obukom je obuhvaćeno ukupno 90 nastavnika i profesora, a nastavu je izvodila

CCED Academy. Po završetku obuke89 nastavnika i profesora osnovnih i srednjih

škola dobilo je certifikate.

Projekat je pokrenulo Ministarstvo obrazovanja i nauke Kantona Sarajevo.

Portal www.skola.ba

Za sve osnovne i srednje škole sa područja Kantona Sarajevo

Univerzitetski tele-informatički centar je izradio web portalwww.skola.ba.

Svim školama koje ranije nisu imale naziv domena, dodijeljen je naziv

domena pod EDU.BA domenom. Putem ovog portala škole će vršiti

razmjenu informacija, učestvovati u zajedničkim projektima,

razmjenjivati iskustva sa ostalim učesnicima. Na portalu će se također

naći mnogo zanimljivih informacija za učenike, nastavnike, ali i roditelje.

Utokujeredizajnportala (izgledstranice,obogaćivanjesadržajai

funkcionalnosti)iformiranjeuredništva.Pozivamosveosnovneisrednje

školeKantonaSarajevodauzmuaktivnoučešćeukreiranjusadržaja

portala.

Radionica / workshop za pomoć pri izradi školske web prezentacije

Nakon prve analize nivoa korištenja informaciono-komunikacionih tehnologija u

školama, te analize portala www.skola.ba, uočeno je da jedan broj škola još

uvijek nema kreirane svoje web prezentacije, a time niti aktivne web stranice

pod dodijeljenom edu.ba domenom, odnosno da ne mogu biti prepoznate kao

obrazovne ustanove u informatičkom okruženju.

Smatrajući da je neophodno da sve škole imaju što prije aktivnu web stranicu,

Ministarstvo obrazovanja i nauke Kantona Sarajevo i Univerzitetski tele-

informatički centar UTIC organizovali su radionicu/workshop za pomoć pri iz-

radi školske web prezentacije.

Radionica je održana 28. i 29.11.2007. godine u dvije grupe, uz učešće ukupno

51-og profesora i nastavnika.

Program radionice obuhvatio je između ostalog i slijedeće oblasti:

 Pripremu radnog materijala i dizajna za izradu web stranice škola

 Uvod u Internet i web tehnologije

 MS FrontPage

 Dizajn web stranica škola

 FTP transfer

 Aktivaciju web stranica škola

 Analizu web prezentacija škola

 Administraciju web portala

 Prijedloge za buduća unaprijeđenja

 Dodatne časove.

Po završetku radionice svim učesnicima je uručeno uvjerenje o učešću i CD sa

završenom web prezentacijom škole.Rezultat radionice su aktivne web stranice

većine škola učesnica,a očekujemo da će i preostalih nekoliko škola aktivirati

svoje web prezentacije u narednim danima.

Radionica je ocijenjena uspješnom od strane učesnika i organizatora,te

jeuočena potreba češćeg održavanja sličnih radionica za nastavno osoblje.

Spisak škola koje su učestvovale u radionici i njihove web adrese možete pogle-

dati na straniciwww.utic.ba (projekti u toku).

Sve navedeno je samo početak zahtjevnog procesa informatizacije i digitalnog

opismenjavanja svih onih koji su uključeni u nastavno-obrazovni proces:

učenika, nastavnika i menadžmenta u svim ustanovama predškolskog,

osnovnog, srednjeg i visokog obrazovanja.

Jedna od web prezentacija

kreiranih za vrijeme radionice:

Osnovnaškola Zahid

Baručija

www.skola.ba
www.utic.ba

Temabroja:DržavnitopleveldomenBiH: .ba

 Šta je zapravo domena?

Domene su tehnika adresiranja za identifikaciju i lokaliziranje kompjutera (“domaćina”) na

Internetu. Naime,računari se međusobno prepoznaju isključivo na osnovu njihovih

numeričkihInternet protokol (IP) adresa.  Tipična IP adresa može biti npr. 77.119.56.22.

Kada jedan računar komunicira sa drugim putem Interneta, on zapravošalje “Internet pakete”

adresirane na pomenutunumeričkuIP adresu primaoca.

Međutim, pokazalosedajeza ljude suviše komplikovano pamtiti nizove brojeva(IPadrese)i

na šta se tinizoviodnose.Većinaljudimnogo jednostavnije pamti nazive i opise (riječi).

UpravozbogtogajenastaoDomain Name System (DNS),koji omogućava korištenjeriječi

umjesto brojeva, manje-više premavlastitom izboru (madapostojeneka pravila i

ograničenja). Ovo je omogućilo Internet korisnicima da pristupaju računarima (hosts) bilo kroz

unošenjeIP adrese, bilo unošenjem nazivadomena.DNSjedistribuiranabazapodatakakoja

prevodiIPadreseuimena (domene)iobrnuto,teupravljadomenskimprostoromna

Internetu.Može sekoristiti i za pristup drugim uslugama i informacijama. Domena je dakle

adresa servera na Internetu sa kojeg se vrši posluživaje stranica i ostalih dostupnih servisa.

Budući da je svaka domena i svaka IP adresa jedinstvena, moguće ju je registrirati samo

jednom u cijelom svijetu. Domene se definiraju sa desna na lijevo.Svaki logički dio domene

odvojen je tačkom.

Ovdje jepotrebno još napomenuti da domena nije:-http://www.utic.ba. Www je, iako

najvažniji, samo jedan od servisa raspoloživih na toj domeni ili web lokaciji. Drugi servisi su

npr. mail, ftp...

Upravljanje globalnim domenskim Internet prostoromi sistemom rootservera koji osiguravaju

funkcioniranje DNS-a, danas se ostvaruje kroz nezavisnu organizaciju Internet Corporation for

Assigned Names and Numbers (ICANN).

 Struktura DNS-a

Struktura DNS-a je hijerarhijska i razgranata. Korijen stabla (root server) se grana se u top

level domene, koje se dalje granaju u domene drugog nivoa, itd.

 Vrste domena

Pored navedene klasifikacije domena prema nivou (hijerarhijskoj strukturi), domene se mogu

razvrstati i na:

-Generičke (internacionalne) domene.

To su .com, .org, .net, .edu, .gov, .biz i mnoge druge.

- Državne (nacionalne) domene.

Svaka država ima svoju dvoslovnu oznaku kojom se završavaju web adrese Internet

prezentacija iz te zemlje, naprimjer .ba, .uk, .de...

Ukoliko uzmemo za primjer naziv domena UTIC.BA, oznaka “.BA” govori da je riječ o nazivu

domena pod državnom top level domenom, odnosno vršnom domenom (country code Top

Level Domain- ccTLD). Sufiks .ba je dakle domen prvog reda, i to državni top level domen.

 Ovlašteniadministratornaziva .badomena

Državni top level domen Bosne i Hercegovine, koji označava Internet prezentacije i IP adrese

iz naše zemlje je oznaka “.ba”. Ova oznaka dodijeljena je Bosni i Hercegovini 1996. godine,

od strane IANA-e (kasnije ICANN), a Vlada BiH ju je prihvatila i iste godine dodijelila UTIC-u

administiriranje državnim top level domenom. Preko UTIC-a kao državnog administratora

pristup Internetu imaju svi ostali korisnici domenskog prostora koda .BA, kao što su Internet

provideri (daovaoci Internet usluga), komercijalne, edukativne, nevladine, vladine i druge

organizacije.

Upravljanje i administracija državnim domenama specifična je u odnosu na administraciju

generičkih domena, prije svega jer su nacionalne top level domene jedinstveno obilježje, pa i

vrijedan resurs svake države (kao zastava ili grb). Može se zapravo reći da su nacionalne

domene jedan od elemenata suvereniteta države i njene prepoznatljivosti u virtualnom

svijetu, pa upravljanje i upotreba takvih domena podrazumijeva visok stepen odgovornosti.

Stoga administracija nacionalne domene podliježe restriktivnijim pravilima od administracije

generičkih domena (.com, .biz i sl.). Od prvog dana do danas, UTIC svim sredstvima nastoji

da odgovorno administrira državnom bh domenom, poštujući sve gore navedeno i da

svakodnevno unapređuje sve prateće servise.

 Trenutna pozicija .ba domena

Od 1996. godine do danas dodijeljeno je više od 6500 naziva .ba domena. Ukoliko se ovi

podaci uporede sa brojem dodijeljenih nacionalnih domena u bližem i daljem okruženju, jasno

je da BiH zaostaje u domenskoj aktivnosti. S druge strane, treba uzeti u u obzir i slijedeće

specifičnosti .ba domene koje se u okruženju ne susreću :

U brojku od 6500 nisu

uračunate poddomene .co.ba

(njih oko 1300) i com.ba

(podaci nisu dostupni). Ovim

poddomenama u drugim

zemljama također upravljaju

ovlašteni administratori, i

njihov broj ulazi u konačni zbir

aktiviranih naziva domena.

Subjekti sa prostora Republike

Srpske većinom registruju

nazive domena unutar

teritorijalnog Internet domena Republike Srpske (poddomena .rs.ba), koja je u nadležnosti

Sarnet centra. Podaci o broju ovih poddomena također nisu dostupni.

Registracija .ba domene počela je tek 1996. godine, za razliku od, recimo, Slovenije koja je

sa registracijom domena .si počela 1991. godine, ili Velike Britanije, čija .uk domena datira

od sredine osamdesetih godina prošlog vijeka.

Dakle, ako sve ove okolnosti uzmemo u obzir, onda trenutno stanje .ba domena i nije tako

loše. Kao što smo u prošlom broju već spomenuli, državna top level domena .ba polako ali

sigurno zauzima zasluženo mjesto u bosansko-hercegovačkom društvu i Internet zajednici.

 Ovlašteni registrari

U februaru prošle godine prvi put je javno prezentiran projekat Pružanja podrške registru .ba

domena. Nakon javnog poziva, zainteresirani pravni subjekti, koji su ispunjavali uslove,

potpisali su ugovor sa UTIC-om, čime su postali ovlašteni registrari .ba domena, a UTIC

ovlašteni Registar.  Ugovori su potpisani na godinu dana, jer se radi o pilot projektu, a

završetkom prve faze i prve godine projekta, izvršit će se detaljna analiza poslovanja i

rezultata ostvarenih u proteklom periodu. Od rezultata analize će i ovisiti eventualni nastavak

projekta, o čemu ćemo pisati u jednom od narednih brojeva UTIC Novosti.

DNS (Domain

name system)

resolveri pretvaraju

npr.nekoime.ba u

unikatnu IP adresu.

Svaka domena je

jedinstvena i ne

može se registrirati

od strane više

različitih korisnika.

DNS je jedan od

najvažnijih servisa

Interneta, bez ko-

jeg ne bi bilo mo-

guće posjetiti web

stranice, niti komu-

nicirati putem

e-maila.

U internacionalnim

asocijacijama  koje

su zadužene za

registraciju državnih

domena (RIPE i

ICANN), UTIC je

registriran kao

administrator

naziva . ba domena,

od 1996 godine.

Registracija .BA

domena uključuje i

vrlo značajne

poddomene:

edu.ba, org.ba,

net.ba, gov.ba,

unsa.ba, unbi.ba i

slične.

Velika Britanija je od

1985. do danas

registrovala preko 6

miliona domena, a

Njemačka od 1986.

do danas, blizu 11

miliona i 700 hiljada.


